
Wys o> KOMISIONERET PUBLIKE
Nr. 328/5 prot. Tirané, 29.8.2018
Lénda: Ankim i Komisionerit Publik kundér vendimit nr. 42, daté 18.7.2018, i

Komisionit té Pavarur té Kualifikimit, pér subjektin e rivlerésimit

znj. Antoneta Sevdari

Baza ligjore: Neni 179/b, pika 5 e Kushtetutés, neni C, pika 2, neni F, pika 2 e aneksit
té Kushtetutés, neni 63 i ligjit nr. 84/2016, “Pér rivlerésimin kalimtar té

gjyqtaréve dhe prokuroréve né Republikén e Shqipérisé”
Pér kompetencé: Kolegjit té€ Posacém té Apelimit, prané Gjykatés Kushtetuese
Pér dijeni: Operacionit Ndérkombétar té Monitorimit (ONM)

Depozituar prané: Komisionit té Pavarur té Kualifikimit

Té nderuar zonja/zotérinj, gjyqtaré té Kolegjit té Posacém té Apelimit, prané Gjykatés

Kushtetuese,

Né zbatim té nenit 55, pika 7 e ligjit nr. 84/2016, “Pér rivlerésimin kalimtar té
gjyqtaréve dhe prokuroréve né RSH”, prané Institucionit t& Komisioneréve Publiké, mé daté
14.8.2018, éshté njoftuar vendimi nr. 42, daté 18.7.2018, i Komisionit té Pavarur té
Kualifikimit, pér subjektin e rivlerésimit znj. Antoneta Sevdari, Prokurore né Prokuroriné e

Gjykatés sé Shkallés sé Paré Tirané.

Komisioneri Publik, né mbéshtetje té nenit C, pika 2, nenit F, pika 2 e aneksit té
Kushtetutés, dhe nenit 63, pika 1 e ligjit nr. 84/2016, ka té drejté té ankimojé vendimin brenda
afatit 15-ditor nga njoftimi.

Brenda afatit ligjor, uné, Komisioneri Publik Darjel Sina, ushtroj ankim ndaj vendimit
nr. 42, daté 18.7.2018, t& Komisionit t& Pavarur té Kualifikimit.

I. Procesi i rivlerésimit dhe pérfundimet e Komisionit té Pavarur té Kualifikimit

1. Subjekti i rivlerésimit, znj. Antoneta Sevdari, éshté Magjistrat/Prokurore prej vitit 2002
dhe aktualisht ushtron detyrén e Prokurores né Prokuroringé e Gjykatés sé Shkallés sé Paré,
Tirané. Duke gené kandidate pér anétare e Késhillit té Larté té Prokurorisé!, né zbatim té pikés
3, té nenit 179/b, té Kushtetutés dhe nenit 4, pika 4 e ligjit nr. 84/2016, i éshté nénshtruar

procesit té rivlerésimit ex officio me pérparési né kohé.

2. Mbéshtetur né nenin C, pika 1 e aneksit té Kushtetutés dhe ligjit nr. 84/2016, procesi i
rivlerésimit pér subjektin znj. Antoneta Sevdari ka pérfshiré kontrollin dhe rivlerésimin e té
tria kritereve, até té pasurisé, figurés dhe aftésive profesionale. Pér kété géllim, Komisioni i
Pavarur i Kualifikimit (né vijim referuar si Komisioni) ka administruar raportet e vlerésimit
pér kété subjekt nga Inspektorati i Larté i Deklarimit dhe Kontrollit té Pasurive dhe Konfliktit
té Interesave (né vijim referuar si ILDKPKI), Drejtoria e Sigurimit t& Informacionit (né vijim
referuar si DSIK) dhe vlerésimin profesional nga ana e Prokurorisé sé Pérgjithshme, nga té
cilat rezulton se:

2.1 ILDKPKI, bazuar né nenin 33, pika 5 e ligjit nr. 84/2016, me ané t& “Aktit té pérfundimit
t& kontrollit té ploté té deklaratés sé pasurisé pér subjektin Antoneta Sevdari2”, ka referuar se:

i.  Kakryer deklarim té sakté né pérputhje me ligjin;

ii. Ka burime financiare té ligjshme pér té justifikuar pasurité;

iii. Nuk ka kryer fshehje té pasurisé;

iv. Nuk ka kryer deklarim té rremé;

v. Subjekti nuk gjendet né situatén e konfliktit té interesave.

2.2 DSIK, bazuar né nenin 39, pika 2, té ligjit nr. 84/2016, me ané té raportit mbi kontrollin
e figurés pér subjektin e rivlerésimit, i ka referuar Komisionit®:

I.  Pérshtatshmériné pér vazhdimin e detyrés.

2.3 Grupi i punés prané Prokurorisé sé Pérgjithshme, bazuar né nenin 43, pika 2, té ligjit
nr. 84/2016, né pérfundim té rishikimit té formularit té vetédeklarimit dhe 3 dokumenteve
ligjore té pérzgjedhura nga veté subjekti, si dhe 5 dosjeve penale té pérzgjedhura sipas njé
sistemi objektiv dhe rastésor, ka pércjellé prané Komisionit* raportin e hartuar pér aftésité

profesionale té subjektit.

! Referuar nenit 279, té ligjit nr.115/2016, “Pér organet e geverisjes sé sistemit t& drejtésisé”.
2 Protokolluar prané KPK-sé me shkresén nr. *** prot., daté ***.11.2017.
3 Protokolluar prané KPK-sé me shkresén nr. *** prot., daté ***.11.2017.
4 Protokolluar prané KPK-sé me shkresén nr. *** prot., daté ***.1.2018.

3. Pérfundimet e Komisionit pér secilin kriter kontrolli, né ményré té pérmbledhur, jané si
vijon:

3.1 Pér vlerésimin e pasurisé. Referuar nenit D, té aneksit t&€ Kushtetutés dhe ligjit nr.
84/2016, hetimi administrativ i Komisionit éshté shtriré né saktésiné dhe mjaftueshmériné e
deklarimeve periodike t€ subjektit, krahasuar me até “Vetting”, kontrolli 1 gjendjes pasurore,
burimin e krijimit, pagimi i detyrimeve financiare, té€ ardhurat dhe shpenzimet pér subjektin e
rivlerésimit dhe personave té lidhur me té. Nga kontrolli financiar-ligjor pér 2 pasuri té
paluajtshme, 2 autovetura, té ardhurat, shpenzimet, likuiditetet dhe llogarité bankare té
subjektit té rivlerésimit dhe bashkéshortit té saj (personi i lidhur) né shumén totale 29.606 euro
dhe 32.357 leké&, Komisioni ka arritur né pérfundimin se: “..deklarimet e subjektit jané
bindése, té sakta dhe né pérputhje me ligjin. Pasuria e subjektit té rivlerésimit dhe e personave
té lidhur rezulton té jeté e ligjshme, nuk ka deklarim té rremé apo fshehje té pasurisé. Subjekti

nuk gjendet né situaté konflikti interesi (f. 10-11 e vendimit).

4.  Pér kontrollin e figurés. Referuar nenit DH, té aneksit t¢ Kushtetutés dhe nenit 39 té
ligjit nr. 84/2016, Komisioni ka konstatuar se nuk éshté gjetur asnjé element qé té vértetojé
ekzistencén e kontakteve té papérshtatshme té subjektit té rivlerésimit. Subjekti i rivlerésimit

éshté né kushtet e pérshtatshmérisé pér vazhdimin e detyrés (f. 11 e vendimit).

5. Pér vlerésimin e aftésive profesionale. Referuar nenit E, té aneksit t¢ Kushtetutés,
nenit 43/2 dhe 44 té ligjit nr. 84/2016 dhe kreut 11 té ligjit nr. 96/2016, “Pér statusin e gjyqtaréve
dhe prokuroréve né RSH”, Komisioni, pasi ka administruar raportin e pérgatitur nga grupi i
punés prané Prokurorisé sé Pérgjithshme dhe vlerésimit t¢ 10 denoncimeve nga publiku, ka
konkluduar se subjekti i rivlerésimit ka arritur njé nivel té miré kualifikues sipas parashikimit
t€ nenit 59/1, germa “c” e ligjit nr. 84/2016 (f. 15 e vendimit).

6. Nisur nga pérfundimet e mésipérme pér secilin kriter kontrolli, Komisioni, bazuar né
nenin 58, pika 1, germa “a” dhe nenit 59, pika 1, té ligjit nr. 84/2016, ka vendosur konfirmimin
né detyré té subjektit té rivlerésimit, znj. Antoneta Sevdari, Prokurore né Prokuroriné e

Gjykatés sé Shkallés sé Paré Tirané.

1. Shkaget e ankimit

7.  Mbéshtetur né nenin 179/b té Kushtetutés, nenin C, pika 2 e aneksit té¢ Kushtetutés dhe
ligjit nr. 84/2016, Komisioneri Publik, si njé ndér tri institucionet e ngarkuara pér kryerjen e
procesit té rivlerésimit kalimtar, ka té drejtén e paragitjes sé ankimeve kundér vendimeve té

Komisionit t& Pavarur té Kualifikimit prané Kolegjit té Posagém té Apelimit.

8. Né identifikimin e shkageve té ankimit, Komisioneri Publik mban né konsideraté
mbrojtjen e interesit publik dhe paragitja e tyre juridiksionit rivlerésues prané Kolegjit té
Posacém té Apelimit béhet me géllim gé procedura e rivlerésimit kalimtar pér subjektet e
rivlerésimit té kryhet né ményré té ploté dhe té gjithanshme mbi bazén e pércaktimeve

kushtetuese e ligjore pér secilin kriter kontrolli.

9. Komisioneri Publik vleréson se vendimi nr. 42, daté 18.7.2018, shfaq mangési né
hetimin dhe kontrollin e dy kritereve, atij té pasurisé dhe até profesional. Referuar kérkesave
té nenit D dhe E, té aneksit té Kushtetutés, ligjit nr. 84/2016 dhe nr. 96/2016, arsyetimi dhe
pérfundimet e Komisionit, né véshtrim té provave té administruara, nuk té krijojné bindjen se
subjekti i rivlerésimit arrin njé nivel t& besueshém né vlerésimin e pasurisé dhe nivel té miré

kualifikues té aftésive profesionale.

10. Komisioneri Publik gmon se mangésité e konstatuara nuk i pérgjigjen aplikimit té nenit
59/1, té ligjit nr. 84/2016 dhe legjitimojné kérkimin e ankimit prané Kolegjit t¢ Posacém té
Apelimit, pasi ato mund té rregullohen nga ana e Kolegjit, referuar nenit F, pika 3 dhe 7, e

aneksit té Kushtetutés.

11. Né kéto kushte, bazuar né nenin C, pika 2, nenin F, pika 3 dhe 7 e aneksit té Kushtetutés
dhe nenin 4 e 66, té ligjit nr. 84/2016, né vijim paragesim shkaget e ankimit né lidhje me kriterin

e kontrollit té pasurisé dhe até profesional pér subjektin e rivlerésimit, znj. Antoneta Sevdari.
12. Paraprakisht, né ményré té pérmbledhur, ankimi mbéshtetet né kéto shkage:

12.1 Komisioni nuk ka hetuar dhe administruar dokumentacion provues pér ligjshmériné e
shumés 3.000.000 leké (pérfshiré shumén 12.000 euro, té siguruar nga puna e
bashkéshortit né ***), deklaruar nga subjekti i rivlerésimit si burimi i krijimit té pasurisé
pér pjesén takuese 1/3 té truallit + ndértesé, né ***. Detyrim Ky nga neni D, pika 3° e
aneksit té Kushtetutés, neni 3/13 dhe 30 i ligjit nr. 84/2016.

12.2 Komisioni nuk ka hetuar dhe administruar dokumentacion provues pér ligjshmériné e
shumés 19.975,23 USD, deklaruar nga subjekti i rivlerésimit né vitin 2006, si e ardhur
nga puna e bashkéshortit né ***, Komisioni éshté mjaftuar me gjendjen e faktit dhe
konfirmimit té transfertés, pa vlerésuar nése kjo e ardhur plotéson kérkesat e nenit D/3 té
aneksit té Kushtetutés dhe nenit 30 té ligjit nr. 84/2016.

5 Subjekti i rivlerésimit duhet té shpjegojé bindshém burimin e ligjshém té pasurive dhe té té ardhurave. Pasuri té
ligjshme pér géllimet e kétij ligji konsiderohen té ardhurat gé jané deklaruar dhe pér té cilat jané paguar detyrimet
tatimore. Elemente té tjera té pasurisé sé ligjshme pércaktohen me ligj.

12.3 Komisioni nuk ka hetuar vértetésiné dhe saktésiné e deklarimit pér vitin 2010, lidhur
me pagimin e detyrimeve tatimore pér té ardhurat e bashkéshortit té subjektit té
rivlerésimit, person fizik tatimpagues, né shumén 3.171.510 leké. Kjo shumé ka shérbyer
si burim Krijimi pér pasuriné apartament né ***,

12.4 Komisioni nuk ka hetuar lidhur me pagimin e detyrimeve tatimore pér té ardhurat nga
veprimtaria ekonomike e bashkéshortit té subjektit té rivlierésimit, né shumén 3.299.805
leké, pér vitin 2016.

12.5Mangési né hetimin e Komisionit vérejmé edhe né vlerésimin e Kkriterit té aftésive
profesionale. Né lidhje me kété kriter, Komisioni nuk ka hetuar dhe vlerésuar té gjitha
denoncimet nga publiku, té cilat mund té pérbéjné indicie té€ mjaftueshme pér njé vlerésim

té kundért.

IILA Mangésité e konstatuara, vlerésimi i Komisionerit Publik pér kontrollin e

Kriterit té pasurisé ndaj subjektit té rivlerésimit

13. Vlerésimin e pasurisé, si njé ndér tri shtyllat e procesit té rivlerésimit kalimtar, e gjejmé
té rregulluar né nenin D, té aneksit t& Kushtetutés dhe kreun IV té ligjit nr. 84/2016, ku pér
justifikimin dhe ligjshmériné e pasurisé né pronési, posedim ose pérdorim, subjekti i
rivlerésimit apo personat e lidhur me té duhet té deklarojné saktésisht dhe mjaftueshmérisht té
ardhurat, pra burimin e krijimit, e pér té cilat jané paguar detyrimet tatimore. Nése gjaté
procedurés sé hetimit administrativ té organit rivlerésues, né vlerésimin térésor té ¢éshtjes,
elementet e mésipérme nuk plotésohen, burimi i Krijimit té pasurisé sé subjektit nuk mund té
konsiderohet si e ligjshme, rrjedhimisht pér subjektin nuk mund té gjejé zbatim dispozita 59/1
e ligjit nr. 84/2016.

14. Neé véshtrim té kétij detyrimi kushtetues, Komisioneri Publik vleréson se pérfundimi i
Komisionit té Pavarur té Kualifikimit se: “...pasuria e subjektit té rivlerésimit dhe e personave
té lidhur rezulton té jeté e ligishme...”, duke zbatuar késhtu parashikimet e nenit 59/1 té ligjit
nr. 84/2016, nuk i pérgjigjet gjendjes sé akteve té administruara pér kété géllim. Komisioni nuk
ka administruar dokumentacion provues mbi pagimin e detyrimeve tatimore pér shumén totale
prej 8,264,115 leké, té ardhura kéto té cilat kané shérbyer si burim né krijimin e pasurisé sé

subjektit té rivlerésimit.

15. Shkaku (i). Nga vlerésimi i provave té administruara né fashikullin e Komisionit pér
pasuriné: truall + banesé 4 kate, né *** né bashképronési té bashkéshortit té subjektit té

rivlerésimit, na rezulton se Komisioni nuk ka hetuar dhe administruar dokumentacion provues

pér ligjshmériné e shumés 3.000.000 leké (pérfshiré shumén 12.000 euro, té siguruar nga puna
e bashkéshortit né ***), deklaruar si burimi i krijimit pér pjesén takuese 1/3 e pasurisé.

15.1 Pasuria toké-aré,® me sip. 350 m?, dhe shtépi banimi 4 kate’, me kontribut pér pjesén
takuese né 1/3 té saj pér vilerén 3.000.000 leké éshté deklaruar né deklarimin e interesave
pasuroré né vitin 2004, deklarimi i paré i subjektit té rivlerésimit, e mé pas né deklaratén
“Vetting” 2017. Aktualisht trualli®, sipas certifikatés sé pronésisé té¢ datés ***.1.2016 dhe
ndértesa 4 kate mbi t&, me sipérfage ndértimore 125.9 m?, referuar lejes sé legalizimit nr.*** |
e datés ***.9.2013, dhe certifikatés sé pronésisé e datés ***.9.2013, rezulton né bashképronési
me pjesé takuese 1/3 né pronési té bashkéshortit t€ subjektit z.*** *** gz *** *** (Lynati i
subjektit) dhe z.*** *** (nipi i bashkéshortit té subjektit).

15.2Pér burimin e krijimit, né deklaratén e interesave pasuroré té vitit 2004, subjekti ka
deklaruar té ardhurat familjare: emigracion i bashkéshortit. Né deklaratén “Vetting” 2017
deklaron kursime familjare té bashkéshortit dhe té ardhurat e tij si emigrant né ***, gjaté viteve
1997-2000, ndérsa gjaté hetimit administrativ té Komisionit deklarohen edhe té ardhurat nga
familja bujgésore e bashkéshortit dhe shumén 12.000 euro, nga puna e kétij té fundit, né vitin
2003, né ***,

15.3Né pérfundim, Komisioni ka vlerésuar pér kété pasuri se: “pérputhen deklarimet e
subjektit té rivlerésimit me rezultatet e hetimit. Pér kété pasuri, znj. Sevdari ka dhéné shpjegime
dhe paraqitur dokumentacion, i cili e ka bindur trupin gjykues lidhur me krijimin e késaj
pasurie, herét né vitet 2000-2002, nga bashkéshorti i subjektit dhe familjarét e tij. Znj. Sevdari
fillimisht nuk ka gené pjesétare e késaj familjeje, mé tej ajo ka gené studente e magjistraturés
dhe nuk ushtronte funksionin e Prokurores. Ajo nuk ka kontribuar né blerjen e késaj pasurie
dhe as investuar pér ndértimin e saj”.

15.4Né vlerésim té Komisionerit Publik, referuar nenit D, pika 1 dhe 3, té aneksit té
Kushtetutés, kontrolli i kriterit té pasurisé ka pér géllim identifikimin e atyre subjekteve gé kané
né pronési, posedim apo né pérdorim pasuri mé té médha nga sa mund té justifikohen ligjérisht,
ose ata gé nuk i kané deklaruar saktésisht dhe plotésisht pasurité e tyre dhe té personave té
lidhur. Pér kété arsye, subjektet e rivlerésimit né ¢do rast duhet té shpjegojné bindshém burimin
e ligjshém té krijimit té pasurive né raport me té ardhurat e tyre, té ardhura kéto té cilat pér t’u
konsideruar té ligjshme duhet té jené deklaruar dhe paguar detyrimet tatimore. Né aplikim té

késaj dispozite, si Kushtetuta ashtu dhe ligji nr. 84/2016, kontrollin e pasurisé ndaj subjekteve

& Né DV 2003, vlera e blerjes deklarohet 1.4 milioné leké, me pjesé takuese 50%, ndérsa né “Vetting” 700.000
leké.
" Fillimisht e deklaruar me sip.140 m?, me pjesé takuese 25%.
8 Referuar urdhrit té regjistruesit t¢ ZVRPP-sé ***, nr.*** daté ***.6.2017, éshté korrigjuar lloji i pasurisé, nga
“ar€” né “truall”.

gé i nénshtrohen procesit té rivlerésimit nuk e kufizon apo kushtézon me kohén e fillimit té
detyrés sé subjektit apo té pércaktojé periudhén e vlerésimit, si né rastin e kriterit té aftésive
profesionale (neni 41/3 i ligjit), pasi pér kété kriter, detyrimi i subjektit éshté deklarimi i sakté
dhe i mjaftueshém i pasurisé gé disponon ai dhe personi i lidhur né momentin e deklarimit pér
efekt té procesit té rivlerésimit, me géllim kontrollin dhe justifikimin e burimit té krijimit té
tyre.

15.5 Duke ju rikthyer rastit konkret, subjekti, znj. A. Sevdari, sé bashku me bashkéshortin e
saj (né cilésing e personit t& lidhur) kané lidhur martesé ligjore né mars té vitit ***° dhe subjekti
i rivlerésimit éshté eméruar Prokurore né tetor té vitit 2002. Pasuria truall éshté bleré né korrik
té vitit 2001 dhe banesa e tyre, né vlerén 3.000.000 leké, dhe mobilimi, né vlerén 3.000 - 4.000
euro, i pérket periudhés 2001 - 2003%°. Né zbatim t& nenin D, t& aneksit té Kushtetutés dhe ligjit
nr. 84/2016, subjekti dhe bashkéshorti i saj kané detyrimin pér té justifikuar ligjshmériné e té
ardhurave gé kané shérbyer pér krijimin e késaj pasurie. Né kéto kushte, subjekti né deklaratén
“Vetting” pér burimin e krijimit ka deklaruar té ardhurat e bashkéshortit né emigracion pér
periudhén 1997 - 2000, fakt pér té cilin ka dorézuar edhe disa prova (blerje pulla siguracioni né
shtetin ***), ndérkohé gjaté hetimit administrativ, pyetjeve té Komisionit, subjekti ka pérfshiré
edhe té ardhurat nga familja bujgésore e prindérve té bashkéshortit dhe té ardhurat e tij té vitit
2003, né shumén 12.000 euro, nga puna si inxhinier gjeodet né ***,

15.6 Konstatohet se pér burimin e ligjshém té pasurisé, Komisioni ka administruar vetém
tri dokumente té l&shuara nga Instituti *** i Sigurimeve Shogérore, té cilat vértetojné blerje
pullash sigurimi shogéror pér muajt korrik, gusht dhe shtator té vitit 1998, por té cilat nuk
provojné nése ato i referohen punésimit té bashkéshortit té subjektit té rivlerésimit e, pér mé
tepér, ato lidhen vetém me njé periudhé tremujore punésimi dhe jo trevjecare. Komisioni nuk
ka hetuar dhe analizuar asnjé fakt tjetér pér periudhén 3-vjecare té pretenduar té punésimit si
emigrant né shtetin *** (1997 - 2000), si p.sh.: punén e kryer, shpenzimet e jetesés dhe pagimin
e detyrimeve tatimore me géllim arritjen e konkluzionit nése té ardhurat e siguruara gjaté késaj
periudhe do té konsiderohen té ligjshme né kuptim té nenit D, té aneksit té Kushtetutés dhe ligjit
nr. 84/2016.

15.7 E njéjta mangési né hetimin e Komisionit, pér burimin e ligjshém, géndron edhe pér
vlerén 12.000 euro, pérfshiré si e ardhur nga puna e bashkéshortit si inxhinier gjeodet né *** |
né vitin 2003. Né lidhje me kété fakt, subjekti ka paragitur njé deklaraté nga Shoqéria « *** »
sh.p.k., e datés ***.1.2017, ku administratori i késaj shoqgérie deklaron se bashkéshorti i

9 Referuar pyetésorit t& KPK-sg, sé datés ***.2.2018.
10 Referuar deklarimit té veté subjektit gjaté hetimit administrativ.

subjektit, z.*** *** pér periudhén gershor - dhjetor 2003, ka punuar né *** dhe éshté paguar
nga kjo kompani né shumén 12.000 euro brenda vitit kalendarik 2003. Ndérsa né pérgjigjen e
dyté?, kjo shogéri pranon se nuk disponon asnjé kontraté punésimi pér kété fakt si shkak i kohés
sé gjaté qé ka kaluar.

15.8Nga hetimi i kryer nga ana e Komisionit dhe dokumentacioni i administruar nuk
gjendet asnjé e dhéné mbi ményrén se si éshté kryer pagesa dhe nése jané paguar detyrimet
tatimore pér t’i konsideruar ato si té ardhura té ligjshme né kuptim té nenit D, té aneksit té
Kushtetutés dhe ligjit nr. 84/2016. Ky hetim ishte i nevojshém nése marrim né konsideraté edhe
mosdeklarimin e késaj té ardhure nga ana e subjektit né deklaratén vjetore té pasurisé.

15.9 Nga analiza dhe verifikimi i té ardhurave té ligjshme té bashkéshortit dhe subjektit té
rivlerésimit konstatojmé se pér periudhén 2000 - 2003, né té cilén subjekti deklaron se ka
garkulluar 3.000.000 leké (pér krijimin e 1/3 sé pronésisé sé tyre) dhe 3.000 - 4.000 euro pér
mobilim, té ardhurat e ligjshme nuk mbulojné shpenzimin pér pasuriné e véné. Té ardhurat e

ligjshme jané né shumén 1.869.447 leké.

Tab.1 Té ardhurat e ligjshme té bashkéshortit dhe subjektit, periudha 1997-2003, né leké

Té ardhura nga pagat e subjektit®? 1,273,327 leké
Té ardhura nga pagat e bashkéshortit prang ***13 596,120 leké
Totali té ardhurave 1,869,447

16. Shkaku (ii). Komisioni nuk ka hetuar dhe administruar dokumentacion provues pér
ligjshmériné e shumés 19.975,23 USD, deklaruar nga subjekti i rivlerésimit né vitin 2006, si e
ardhur nga puna e bashkéshortit né ***. Komisioni é&shté mjaftuar me gjendjen e faktit dhe
konfirmimin e transfertés, pa vlerésuar nése kjo e ardhur plotéson kérkesat e nenit D/3, té
aneksit té Kushtetutés dhe nenit 30 té ligjit nr. 84/2016.

16.1Né deklaratén vjetore pér vitin 2006, subjekti i rivlerésimit ka deklaruar shumén
18.970 USD, si té ardhura té krijuara nga puna e bashkéshortit si inxhinier prané Shogérisé
“xEkx2 né *** Por, nga verifikimi i llogarisé bankare, shuma e pérfituar nga kéto transferta
éshté 19.975.23 USD. Subjekti né kété rast ka kryer deklarim té pasakté.

16.2 Pér burimin e ligjshém té kétyre té ardhurave, Komisioni ka vlerésuar se pérputhet

deklarimi i subjektit me pérgjigjen e dhéné nga ““ *** ”_ ku konfirmohet urdhéruesi 1 transfertés.

11 Protokolluar prané Komisionit me nr.***, daté ***.1.2018.
12 \értetim i datés ***.10.2016, Prokuroria prané Gjykatés sé Shkallgs sé Paré, ***; vértetim nr. ***, daté
*** 10.2016, i Shkollés sé Magjistraturés.
13 Bazuar né listépagesat e Shogérisé “***” sh.p.k.

16.3*** konfirmon se né datat ***.4.2006 dhe ***.7.2006 jané kryer dy transferta,
pérkatésisht né shumat 9.982,97 USD dhe 9.987,26 USD, gjithsej 19.975,23 USD. Pér kéto
transferta éshté konfirmuar edhe urdhéruesi, shtetasi italian, z. ***.*** Ky fakt ka qgené i
mjaftueshém pér Komisionin pér t’i konsideruar si té ardhura té ligjshme. Ndérsa ILDKPKI-
ja, me shkresén nr. *** prot., daté ***.12.2017, drejtuar Komisionit né lidhje me kéto té
ardhura shprehet se: “...nuk jané pérfshiré té ardhurat né shumén 20.000 USD né ***, pasi nuk
shogérohen mé dokumentacion justifikues .

16.4Né vlerésim té Komisionerit Publik, pér té vértetuar ligjshmériné e kétyre té
ardhurave, nuk mjafton vetém deklarimi i tyre dhe fakti se konfirmohet urdhéruesi i transfertés,
pasi referuar kérkesave té nenit D, pika 3 e aneksit t& Kushtetutés, subjekti duhet té provonte
dhe Komisioni duhet té administronte dokumentacion qé pér kéto té ardhura jané paguar
detyrimet tatimore. Né kéto kushte, shuma prej 19.970,23 USD nuk mund té konsiderohet si e

ardhur e ligjshme.

17. Shkaku (iii). Komisioni nuk ka hetuar vértetésiné dhe saktésiné e deklarimit pér vitin
2010, lidhur me pagimin e detyrimeve tatimore pér té ardhurat e bashkéshortit té subjektit té
rivlerésimit, person fizik tatimpagues, né shumén 3.171.510 leké. Kjo shumé ka shérbyer si
burim Krijimi pér pasuriné apartament né ***,

17.1 Apartamenti me sipérfage 101 m2, né pronési té z. *** *** regjistruar me nr.***, z.
K. nr.*** @shté bleré me ané té kontratés noteriale nr.*** prot. /*** kol., daté ***.9.2011, pér
¢mimin 97.500 euro. Referuar vértetimit hipotekor, prona éshté regjistruar mé daté ***.9.2011
né regjistrin hipotekor me nr.*** né emér té bashkéshortit té subjektit té rivlerésimit.

17.2Pér burimin e krijimit, subjekti ka deklaruar kursimet familjare nga pagat dhe té
ardhurat e bashkéshortit si person fizik, inxhinier gjeodet dhe Komisioni ka arritur né
konkluzionin se pérputhen deklarimet e subjektit me rezultatet e hetimit.

17.3Né vlerésim té provave té administruara, nuk pajtohemi me kété konkluzion té
Komisionit, pasi éshté rrjedhojé e njé hetimi t€ mangét dhe mosvlerésimi té drejté né lidhje me
té ardhurat e ligjshme té bashkéshortit té subjektit té rivlerésimit.

17.4 Dokumentacioni i pércjellé pér kété géllim nga ana e Drejtorisé Rajonale Tatimore
*** (DRT***) pér té ardhurat e bashkéshortit té subjektit pér vitin 2010, né shumén 3.171.510
leké, éshté kontradiktor. Ky fakt pamundéson arritjen e njé vlerésimi té drejté né lidhje me
pagimin e detyrimeve tatimore pér t’i konsideruar si té ardhura té ligjshme. Dokumentacioni
mbi veprimtariné ekonomike té realizuar nga bashkéshorti i subjektit té rivlerésimit pér

periudhén gusht - dhjetor 2010 konsiston né:

- Shkresén, kthim pérgjigje nr. *** prot., daté ***.11.2016, e DRT***, ndaj kérkesés sé
z.x** *x** tatimpagues me NIPT ***, ku shprehet se pér vitin 2010 éshté realizuar fitim
pas tatimit shuma 3.171.510 leké.

- Shkresat nr.*** prot., daté ***.8.2017 dhe nr.*** prot., daté ***.8.2017 e DRT***,
drejtuar ILDKPKI-sé, pér té njéjtin subjekt tatimpagues (NIPT ***), ku shprehet se pér
vitin 2010 nuk ka té dhéna né sistem, arsye kjo pér té cilén ILDKPKI-ja, me shkresén
nr. *** prot., daté ***.12.2017, drejtuar Komisionit, shprehet se: “nuk ka marré né
konsideraté té ardhurat nga fitimi i aktivitetit si person fizik té z. ****** deklaruar
né vitin 2010

- Shkresa nr.*** prot., daté ***.4.2018, e DRT***, drejtuar Komisionit, né té cilén

shprehet se: “té dhénat jané nxjerré nga pasqyrat financiare té dorézuara né arshivé

né daté ***.1.2016, me nr.*** prot. ... ”. Referuar pasgyrave financiare té dorézuara

nga veté subjekti tatimpagues né vitin 2016 pér vitin ushtrimor 2010, deklaron fitim
neto shumén 3.172.69914 leké.

- Ndérkohé, nga nxjerrja e llogarisé bankare té& personit fizik, z. *** *** pnga ***

rezulton njé pageseé e kryer né daté ***.3.2011, né shumén 335.148 lek&, me pérshkrim
“tatim fitimi i biznesit té vogél ”.

17.5 Né vlerésim té kétyre provave, gjykojmé se analiza financiare e Komisionit pér
burimin e ligjshém té krijimit t€ pasurisé éshté kryer bazuar né pérgjigje me pérmbajtje té
ndryshme dhe kontradiktore té administratés tatimore. Né kéto kushte éshté e paqarté dhe jo
bindése, pse Komisioni ka marré pér bazé shkresén e DRT***, né té cilén Kkjo e fundit referon

fitimin neto té vetédeklaruar né pasqyrat financiare pér vitin 2010, dorézuar nga subjekti

tatimpagues né vitin 2016, dhe jo shkresén e administruar nga ILDKPKI-ja, ku pér té njéjtin

subjekt tatimpagues nuk ka té dhéna né sistem.

17.6 Pérballé kétyre paqgartésive, Komisioni duhet té kishte hetuar mé tej duke kérkuar nga
DRT*** informacion mé té ploté té situatés financiare té subjektit, si fitimin neto dhe pagimin
e tatimfitimit, té dhéna té cilat administrata tatimore duhet t’i disponojé pér subjektin
tatimpagues, pasi ky i fundit ka pasur detyrimin té deklarojé dhe té paragesé ¢do muaj
dokumentet referuar kreut VI, seksioni 1, mbi “Detyrimin pér dokumentimin dhe mbajtjen e
llogarive pér géllime tatimore” té ligjit nr. 9920, daté 19.5.2008, “Pér procedurat tatimore né
RSH”, té ndryshuar, né bazé té té cilit subjekti kryen pagesén e tatimit mbi fitimin e realizuar.

Hetimi i kétij dokumentacioni do té vértetonte me saktési xhiron, pagimin e detyrimeve

14 Ng shkresén nr.*** prot., daté ***.11.2016, té Drejtorisé Rajonale Tatimore ***, drejtuar subjektit, fitimi neto
éshté 3.171.510 leké, pra ka mospérputhje té shifrave té konfirmuara nga i njéjti institucion.

tatimore dhe fitimin e realizuar nga subjekti tatimpagues, duke kryer njé analizé financiare té
sakté mbi burimin e ligjshém té krijimit té pasurisé/apartamentit né vitin 2011.

17.7 Mbetet e paqgarté gjithashtu edhe pagesa e kryer né daté ***.3.2011, né shumén
335.148 leké&, me pérshkrim “tatim fitimi i biznesit té vogél ”, prané ***. Nisur nga fakti se
sistemi nuk ka gjeneruar té dhéna mbi subjektin tatimpagues, vlerésojmé se Komisioni duhet
t’i kérkonte bankés informacion mbi praktikén shogéruese me té cilén éshté kryer kjo pagesé,
pasi subjekti pér té kryer pagesén e tatimfitimit né vitin 2011 (pér vitin 2010) duhet té paragiste
njé formular té deklarimit vjetor, konfirmuar nga autoritetet tatimore, bazuar né rezultatin
financiar té vitit ushtrimor pérkatés.

17.8 Sa mé sipér konstatojmé se, pér sa kohé nuk éshté saktésuar vértetésia e kétyre té
ardhurave dhe pagimi i detyrimeve tatimore, ato nuk plotésojné kushtet e kérkuara nga neni D,
i aneksit té Kushtetutés dhe ligji nr. 84/2016.

18. Shkaku (iv). Komisioni nuk ka hetuar lidhur me pagimin e detyrimeve tatimore pér té
ardhurat nga veprimtaria ekonomike e bashkéshortit té subjektit té rivlerésimit, né shumén
3.299.805 leké, pér vitin 2016.

18.1Pér vitin 2016, subjekti tatimpagues (bashkéshorti) deklaron té ardhura nga biznesi,
fitim neto, shumén 3.299.805 leké. Nga aktet e administruara nga korrespodenca e Komisionit
me Drejtoriné Rajonale Tatimore *** (DRT***) konstatojmé se:

- Me shkresén nr. *** daté ***.4.2018, drejtuar KPK-sé, rezulton se fitimi neto i

realizuar nga subjekti tatimpagues pér vitin 2016 éshté né shumén 3.299.805 leké.

- Me shkresén nr. *** daté ***.8.2017, drejtuar ILDKPKI-s&, rezulton se fitimi neto i
realizuar nga ky subjekt tatimpagues pér vitin 2016, pér NIPT-in *** gshté né shumén
3.299.805 leké, por subjekti ka detyrime tatimore té papaguara né vlerén 283,132 leké
dhe gjithashtu detyrime té méparshme té prapambetura dhe té palikuiduara, qé i
pérkasin NIPT-it *** né shumén 80.000 leké.

- Me shkresén nr. *** daté ***.8.2017, drejtuar ILDKPKI-sé, rezulton se fitimi neto i
realizuar nga subjekti tatimpagues pér vitin 2016 éshté né shumén 3.299.805 leké dhe
detyrimi i subjektit deri né daté ***.8.2017 pér NIPT-in *** éshté gjithsej 337.104 leké
(80.000 leké + 257.104 leké) pér té dyja NIPT-et.

- Me shkresén nr. *** daté *** 1.2017, drejtuar ***.*** rezulton se fitimi neto i
realizuar nga subjekti tatimpagues pér vitin 2016 éshté né shumén 3.299.805 leké, duke
u shprehur se subjekti nuk éshté objekt i pagesés sé tatimfitimit.

18.2 Ashtu sikurse trajtuam pér vitin 2010, edhe pér vitin 2016 ndodhemi pérpara faktit se

pérgjigjet nga ana e administratés tatimore kundérshtojné njéra-tjetrén dhe mbetet i pagarté

fakti nése jané paguar detyrimet tatimore me géllim legjitimimin e tyre né kuptim té nenit D,
té aneksit t¢ Kushtetutés. Komisioni, duke gené pérballé faktit se administrata tatimore
konfirmon mospagimin e detyrimeve fiskale nga subjekti tatimpagues, jo vetém nuk heton mé
tej rreth kétij fakti, por i konsideron ato si té ligjshme.

I11.B Mbi kontrollin e Kriterit té aftésive profesionale

19. Né zbatim té nenit E, té aneksit t€ Kushtetutés dhe kreut VI té ligjit nr. 84/2016,
vlerésimi i aftésive profesionale ka pér géllim identifikimin e atyre subjekteve gé nuk kané
kualifikimin e duhur profesional pér té ushtruar funksionin dhe té atyre té cilat kané mangési
profesionale gé mund té korrigjohen pérmes edukimit. Si burim pér vlerésimin, pér aq sa gjen
zbatim, shérben edhe legjislacioni gé rregullon statusin e gjyqtaréve dhe prokuroréve (nenet
68-78, té ligjit nr. 96/2016). Vlerésimi kryhet sipas kritereve té aftésive profesionale té
gjyqtarit/prokurorit, aftésive organizative, etikés dnhe angazhimit ndaj vlerave profesionale, aftésive
personale dhe angazhimit profesional. Organet rivlerésuese ndihmése (Grupi i punés prané
Prokurorisé sé Pérgjithshme né kété rast) nuk e ushtrojné veprimtariné e tyre ligjore né ményré
té shképutur nga veprimtaria e organeve té rivlerésimit, Komisioni dhe Kolegji, por nén
mbikéqgyrjen dhe kontrollin e kétyre té fundit®. Kjo nénkupton se institucionet e rivlerésimit
nuk bazohen dhe as jané té detyruara nga pérfundimet e paragitura nga kéto organe ndihmése.

19.1 Né kété kontekst, krahasimisht edhe me kompetencat kushtetuese e ligjore gé u njihen
Komisionit dhe Kolegjit nga neni C i aneksit té Kushtetutés, nenet 49, 50 té ligjit nr. 84/2016,
Komisioneri Publik éshté i detyruar qé té drejtén e tij pér té ushtruar ankim ndaj vendimeve té
Komisionit ta mbéshtesé vetém né aktet dhe provat e administruara gjaté kryerjes sé procesit
té rivlerésimit nga ana e Komisionit, pa pasur mundésiné ai veté, Komisioneri Publik, té
disponojé né marrjen e provave.

19.2 Né kéto rrethana ligjore, Komisioneri Publik vleréson se mangésité e vérejtura nga
hetimi administrativ i Komisionit pér vlerésimin e aftésive profesionale lidhur me denoncimet
nga publiku pér subjektin e rivlerésimit, pérbéjné shkak pér rivlerésimin e kétij kriteri nga ana
e Kolegjit té Posacém té Apelimit.

19.3Nga hetimi administrativ i Komisionit, né vlerésimin e 5 dosjeve penale té
pérzgjedhura, ka rezultuar gjithashtu se subjekti i rivlerésimit nuk ka ushtruar té drejtén e
ankimit kundér vendimit nr.***, daté ***.6.2016, t¢ Gjykatés s¢ Rrethit *** pér “Pushimin e
¢Eshtjes penale ndaj té pandehurit *** ***” vendim me t€ cilin subjekti &shté njohur dhe ka

gené prezent né seancén gjyqésore. Pér kété qéllim, Komisioni, me shkresén nr. *** prot. daté

15 Qéndrim i mbajtur nga Gjykata Kushtetuese né vendimin nr. 2/2017.

*** 3.2018, i éshté drejtuar Gjykatés sé Rrethit Gjygésor *** dhe ka kérkuar kopje té dosjes
penale, e cila né raportin e vlerésimit té aftésive profesionale pasgyrohet si ¢éshtja nr.***,

19.4 Nga shqgyrtimi i késaj praktike rezulton se subjekti i rivlerésimit ka humbur té drejtén
e ushtrimit té ankimit brenda afateve ligjore, megjithése ka gené prezent né dhénien e vendimit,
dhe pér kété arsye ka paraqitur kérkesén pér rivendosje né afat té€ ankimit kundér vendimit
nr.x** daté ***6.2016, té Gjykatés sé Rrethit Gjygésor ***, duke pretenduar pritjen e
zbardhjes sé vendimit dhe, mé pas, pér arsye té rastit fator, pasi ka pasur familjaré té sémurég,
pér té cilét éshté dashur té kujdesej.

19.5 Referuar numeératorit té€ vendimeve penale dhe civile té Gjykatés sé Shkallés sé Paré
rezulton se dosja e vendimit té Gjykatés éshté depozituar né sekretariné gjygésore né daté
***.6.2016, pra brenda afatit kohor, né ményré gé ¢do palé té kishte mundésiné té ushtronte té
drejtén e ankimit®®.

19.6 Gjaté seancés dégjimore té datés 13.7.2018, para Komisionit, né lidhje me kété rast,
subjekti ka pranuar se: “..Menjéheré sapo uné kam konstatuar, kam mbledhur
dokumentacionin e nevojshém dhe kam béré kérkesé, ashtu si¢ u deklarua dhe né kété seancé
dégjimore, pér rivendosje né afat, kérkesé e cila u gmua nga Gjykata e Shkallés sé Paré gé nuk

i pérmbushte kushtet e rastit fator. Né kété moment, uné jam njohur mé thellésisht me praktikén

gjyaésore dhe kam folur dhe me Prokuroré té Apelit dhe si konkluzion éshté arritur né

pérfundimin gé rasti gé uné paragita para gjykatés, né fakt nuk pérbénte rast fator. Kur u binda

se, pavarésisht, se kisha shkak njerézor gé nuk béra apelin, ai nuk pérbénte shkak fator dhe
pér kété arsye nuk vazhdova mé tej, sepse mendova qé nuk ishte mé efektive”.

19.7 Kjo pérgjigje e subjektit té rivlerésimit, ku pranon se nuk njeh mjaftueshém praktikén
gjyqgésore né lidhje me trajtimin ligjor té rastit fator, ngre dyshime pér aftésiné profesionale té
subjektit, né kontrast kjo edhe me vlerésimin “e aft€” nga ana e Komisionit. Mbajmé né
konsideraté se béhet fjalé pér kandidate né njé nga organet e sistemit té drejtésisé, si¢c éshté
Késhilli i Larté i Prokurorisé, pas njé eksperience 16-vjecare né sistem.

19.8 Referuar nenit 43, pika 1, té ligjit nr. 84/2016, i cili pércakton se pér aq sa éshté i
zbatueshém, procedura e vlerésimit kryhet né pérputhje me legjislacionin gé rregullon statusin
e gjyqtaréve dhe prokuroréve, pér rastin né fjalé provohet se subjekti i rivlerésimit:

- Paraget mungesé té njohurive ligjore dhe arsyetimit ligjor, referuar nenit 73, té ligjit nr.
96/2016, pasi shfaq mungesé té aftésisé sé Prokurorit pér té interpretuar ligjin dhe
mungesén e analizés dhe argumentimit logjik. Mungesa e aftésive profesionale, té

pranuar nga veté subjekti lidhur me pércaktimin e sakté té rastit fator, duke cilésuar si

16 Brenda 10 ditéve nga e nesérmja e shpalljes ose e njoftimit té vendimit.
Fage 13 nga 16



té tillé njé rrethané krejt t&¢ ndryshme nga sa pércaktohet nga teoria e sé drejtés dhe
praktika gjyqgésore, ka sjellé si pasojé moskryerjen e detyrés nga ana e subjektit.

- Paraget mungeseé té aftésisé organizative, referuar nenit 74, té ligjit nr. 96/2016, pér té
pérballuar ngarkesén né puné dhe pér té administruar dosjet gjygésore. Kjo mungesé
aftésie éshté reflektuar né tregues té tillé si mosrespektimi i afateve ligjore, té cilat kané

pasur efekt negativ né rezultatet e praktikés té trajtuar nga subjekti.

19.9Vlerésimi i kétij rasti duhet trajtuar duke marré né konsideraté edhe denoncimet nga
ana e publikut pér subjektin e rivlerésimit, denoncime kéto té cilat ngrené pretendime mbi
aftésité profesionale té subjektit. Neni C, pika 2, paragrafi i dyté dhe neni 53, i ligjit nr. 84/2016,
lejojné marrjen e informacioneve nga ana e publikut, té cilat kané vleré pér procesin e
rivlerésimit. Né kéto kushte gjykojmé se Komisioni duhet té hetonte 10 denoncimet nga ana e
publikut, ku disa prej tyre ngrené pretendime té cilat kané nevojé pér trajtim dhe pérgjigje.
Komisioni, pa asnjé hetim dhe trajtim, nuk i ka marré né konsideraté ato, megjithése shqyrtimi
térésor i tyre mund té drejtonte né njé vlerésim té kundért pér aftésité profesionale té subjektit
té rivlerésimit.

19.10 Si pérfagésues dhe mbrojtés té interesit té publikut né kété proces, vlerésojmé se
roli i publikut né ndihmé té institucioneve rivlerésuese me ané té denoncimeve té fakteve dhe
rrethanave té besueshme dhe me vleré pér procesin e rivlerésimit, referuar nenit 179/b té
Kushtetutés (rikthimi i besimit té publikut), nenit 43/41" dhe nenit 53, té ligjit nr. 84/2016,
detyron Komisionin gé né ¢do rast, ve¢ parashtrimit té rrethanave té ¢éshtjes sé denoncuesit, té
hetojé dhe arsyetojé né lidhje me pretendimet dhe faktet e denoncuara, dhe vlerén apo jo té tyre
pér procesin e rivlerésimit. Denoncimi né thelb pérbén indicie pér Komisionin e njékohésisht
detyrimin e kétij té fundit pér té analizuar vlerén e tyre ligjore, nése pérbéjné proveé apo jo pér
procesin e rivlerésimit.

19.11 Pérgjegjésia dhe pérshtatshméria e magjistratit dhe vlerésimi i tij, né radhé té parg,
duhet kuptuar si “pasojé e besimit té dhéné nga shoqéria/publiku mbi té”, si njé nga kushtet
thelbésore, gé, sé bashku me pavarésing, paanshmériné dhe kompetencén e tyre, pérbéjné
sistemin efikas dhe efektiv té drejtésisé. Mbledhja dhe analizimi i informacionit nga publiku
pér pérshtatshmériné e subjektit, specifikisht faktet dhe rrethanat gé mund té pérbéjné prova

pér veprimtari korruptive apo kontakte té papérshtatshme, pasuri, sjellje joetike dhe

profesionale, fakte mbi cilési té papranueshme apo gjykim té dobét dhe mosrespektim i té

drejtave té paléve, éshté i réndésishém pér kriterin e vlerésimit té aftésive profesionale. Vetém

17 Nése relatori vihet né dijeni nga shtetasit/publiku ose burime té tjera... mbi fakte té besueshme... ai
mund té vazhdojé procesin e rivlerésimit té aftésive profesionale.

népérmjet hetimit, vlerésimit dhe arsyetimit té vendimeve nga ana e Komisionit pér kété géllim,
publiku mund té udhézohet dhe inkurajohet pér paragitjen e tyre, por nése denoncimet nuk do
té trajtohen apo trajtohen shkurtimisht, si¢ praktika e deritanishme ka treguar, bashképunimi i
kétij aktori té réndésishém do té mungojé, fakt i cili pamundéson edhe realizimin e njé ndér
géllimeve té procesit, rikthimin e besimit te sistemi i drejtésisé.

19.12 Roli i publikut “né kontrollin e drejtésisé” reflektohet né ligjin nr. 84/2016, ku né
nenin 43, pika 4, pércakton se né rast se relatori vihet né dijeni nga shtetasit/publiku ose burime
té tjera né pérputhje me nenin 49, té kétij ligji, mbi fakte té& besueshme pér punén e subjektit té
rivlerésimit, ai mund té vazhdojé procesin e rivlerésimit té aftésive profesionale, referuar kjo
edhe nenit 53 té ligjit. Gjithashtu e gjejmé edhe né nenin 75 dhe 76 té ligjit nr. 96/2016, ku
pércakton se vlerésimi i aftésive té magjistratit lidhur me etikén né puné, aftésité personale dhe
pérgjegjshmériné matet duke u bazuar né tregues té dalé dhe nga rezultati i ankesave dhe
verifikimi i tyre.

19.13 Referuar arsyetimit t¢ mésipérm, Komisioneri Publik konstaton se, megjithése pér
subjektin jané depozituar 10 denoncime, hetimi i Komisionit pér disa prej tyre ka munguar
plotésisht. Pér shembull, pér denoncuesin, z. *** *** i cili né ankesén e tij paraget rrethana
pér njé kallézim penal, pretendon se subjekti i rivlerésimit, si Prokurorja pérgjegjése nuk ka
ndérmarré asnjé veprim procedural hetimi pér 6 muaj. Denoncuesi ***,*** pretendon té njéjtin
fakt, kur shprehet se subjekti i rivlierésimit nuk ka kryer asnjé veprim dhe nuk e ka pyetur
denoncuesin né lidhje me ¢éshtjen e kallézuar prej tij. Shtetasi ***.*** pretendon se subjekti i
rivlerésimit ka filluar procedimin penal mbi bazén e té dhénave nga njé procedim penal té
pushuar mé paré. Ky denoncues pretendon se subjekti i rivlerésimit ka béré kualifikim té gabuar
té veprés penale né ngarkim té tij, ku ndryshe ishte regjistruar dhe ndryshe éshté vijuar
procedimi penal. Gjithashtu pretendon se subjekti i rivlerésimit ka administruar prova né
tejkalim té afatit hetimor, pra duke pérdorur prova té cilat sipas K. Pr. Penale nuk mund té
pérdoreshin (neni 324/3 i K. Pr. Penale).

19.14 Referuar neneve 40 dhe 53/2'® té ligjit nr. 84/2016, pretendimet e mésipérme té
denoncuesve, prima facia paragesin rrethana té mjaftueshme, té cilat referojné se subjekti i
rivlerésimit shfag mangési né kriterin e aftésive profesionale, shkak i cili duhet té detyronte
Komisionin té hetonte dhe vlerésonte mé tej. Nga dokumentet e administruara, pércjellé nga
Komisioni, konstatojmé se ky i fundit ka kérkuar dokumentacion pér 4 raste té denoncuara e

pér té cilat sérish nuk reflektohet asnjé trajtim dhe vlerésim né vendimin e tij.

18 Informacioni duhet té pérmbajé pérshkrimin e té dhénave pér té vlerésuar shkeljen ligjore, sipas kritereve té
rivlerésimit...

19.15 Si pérfundim, nga vlerésimi i dokumentacionit t€ administruar pér kriterin e
vlerésimit té aftésive profesionale, rezulton se hetimi i Komisionit ka gené i mangét dhe né
disa raste ka munguar plotésisht, megjithése ka elemente gé mund té drejtojné né njé vlerésim
té kundért lidhur me vlerésimin e Kriterit té aftésive profesionale pér subjektin znj. Antoneta

Sevdari.
Il. Keérkimi i ankimit

20. Duke ritheksuar se Komisioneri Publik, me géllim garantimin e mbrojtjes sé interesit
publik né procesin e rivlerésimit, ka té drejtén dhe detyrimin e ushtrimit té kontrollit ndaj
vendimeve té dhéna nga Komisioni i Pavarur i Kualifikimit, duke vlerésuar nése vendimmarrja
bazohet né njé hetim té ploté dhe té gjithanshém dhe ¢cmim té drejté té provave té administruara;

21. Né konsideraté té trajtimit té shkageve té ankimit, bazuar né parashikimet e nenit
179/b/5 té Kushtetutés, nenit C/2, C, D dhe F/7, té aneksit té Kushtetutés, ndryshe nga sa
disponon Komisioni i Pavarur i Kualifikimit pér kriterin e pasurisé dhe até profesional, referuar
gjendjes sé fakteve dhe provave, Komisioneri Publik nuk krijon bindjen se pér subjektin e

rivlerésimit gjen zbatim neni 59/1 i ligjit nr. 84/2016;

22. Mbéshtetur né parashikimin e nenit F, pika 3 dhe 7 e aneksit té Kushtetutés, nenit 66
té ligjit nr. 84/2016, kérkojmé gé shkaget e parashtruara né kété ankim té merren né konsideraté
nga ana e Kolegjit té Posacém té Apelimit dhe, pas hetimit té ploté té kriterit té kontrollit té
pasurisé dhe atij profesional pér subjektin e rivlerésimit, znj. Antoneta Sevdari, né pérfundim
té gjykimit té céshtjes, té vendosé:

- Ndryshimin ose Iénien né fugi té vendimit nr. 42, daté 18.7.2018, té& Komisionit té

Pavarur té Kualifikimit.

Darjel SINA

Komisioner Publik

